
БОШ МИЯ СУРУНКАЛИ ИШЕМИЯСИДА СЎРОВНОМАЛАР ВА 

ПОЛИСОМНОГРАФИК ПАРАМЕТРЛАР БЎЙИЧА УЙҚУ БУЗИЛИШЛАРИ. 

Олмосов Р.Ш., Якубова М.М., Мадаминова С.А. 

Ташкент тиббиёт академияси 



Текширув  максади. Бош  мия  сурункали  ишемияси  (БМСИ)  билан

касалланган беморларда уйқу бузилишларини сўровномалар ва полисомнографик

параметрларини ўрганиш. 

Материал ва услублар. Бош мия сурункали ишемияси билан 31 та бемор

(эркаклар  –  45,2%,  аёллар-54,8%) текширилди.  Беморлар ёши 45 дан  72 гача  ва

ўртача ёш 61±1,44 га тенг. Беморлар икки гурухга бўлинди: 1-гурух - 16 та  I босқич

БМСИ билан касал беморлар (эркаклар – 37,5%, аёллар - 62,5%) ва  

2-гурухга эса 15 та II босқич БМСИ беморлари кирган (эркаклар - 53,3%, аёллар-

46,7%). Беморларда уйқу бузилиши полисомнография ва қуйидаги шкалалар билан 

ўрганилди: Epworth уйқучанлик шкаласи (0-7 балл - норма,  7-8 - енгил бузилиш, 9-

18 - оғир бузилиш) ва Stanford уйқу шкаласи  

(норма - 1-4 балл, уйку бузилиши - 4-7).  

Натижалар. Epworth шкаласи бўйича бош мия сурункали ишемияси  1-гурух

беморларда  енгил  уйқучанлик  (7,75±1,2  балл),  2-гурух  беморларда  аномал

(патологик)  уйқучанлик  (9,2±1,3  балл)  аниқланди.  Stanford  шкаласи  бўйича

текширилганда  ўзини  тўлиқ  тетик  ҳис  қилмайдиган  беморлар  1-гуруҳда  44,8%

(3,1±0,5 балл), 2-гуруҳда 54,6% (3,4±0,5) ни ташкил этди, ўзини уйкучан хис қилган

беморлар фоизи эса мос равишда 28,6% (4,4±0.3 балл) ва  

36,6% (4,7±0,2 балл) га тенг бўлди.  

Полисомнографик кўрсаткичлар қон томир хавзалари етишмовчилиги бўйича

ўрганилганда REM (Rapid eye movement – тез уйқу фазаси) уйқу фазаси фоиз улуши

ва  секин  уйқу  фазасининг  4  босқичида  каротид  хавза  (КХ)  етишмовчилигида

баландроқ  бўлди.  Бироқ  қолган  уйқу  структураси  кўрсаткичларида  аксинча

вертебробазиляр  хавза  (ВБХ)  етишмовчилигида  уларнинг  устунлиги  кўринди.

Уйқусида хуррак отувчилар улуши ВБХ етишмовчилигила кўпроқ учраб КХ дан

кўра 1,37 баробар кўпроқни ташкил этди.  Уйқуда апноэлар сонини гипопноэлар

сонига нисбатида эса натижалар тескарисини кўрсатиб КХ етишмовчилигида 1,5%



га катта  сон аниқланди. Кислороднинг қондаги сатурацияси КХ етишмовчилигида

ВБХ  га  нисбатан  яхшироқ  эканлиги  аниқланди  (мос  равишда  94,4±0,78%  ва

90,7±1,23%, р<0,05). 

Текширув  натижаларига  кўра  уйқудаги  нафас  патологиялари  ВБХ

етишмовчилигида  ишончли  пастроқ  бўлди  (р<0,05).  Гарчи  қолган  кўрсаткичлар

ишочлилик даражаси пастроқ бўлган бўлса хам ВБХ етишмовчилигида юқоридаги

полисомнографик кўрсаткичлар ёмонроқлиги аниқланди ва текширилган касаллар

сони камлиги билан боғлиқ бўлиши мумкин. 

Хулоса. Уйқу  бузилиши  бош  мия  сурункали  ишемиясининг  даражасига

боғлиқ бўлиб, енгил уйқучанликдан аномал уйкучанликкача зўрайиши мумкин. Бу

эса  касаллик  даражаси  оғирлашгани  сари  беморлар  хаёт  сифатига  таъсир  этиб,

унинг  пасайишига  олиб  келади.  Демак  бош  мия  сурункали  ишемияси  билан

касалланган   беморларни  даволаш  чоратадбирларида  уйқу  бузилиши

профилактикаси ва уни коррекциясига хам аҳамият бериш лозим.  

